
వ. అనిన విద్యేశ్వరుండు లజ్జాభిరామం బగు రాజవాహను

     మొగంబు గనుంగొని చిఱునవ్వు నవ్వుచు నాయట్టియను

     చరుండునుం గలుగ నీకుం జేకుఱని కార్యంబునుం గలదె

     యని యతని కిట్లనియె.44

ఆ. మాళవేంద్రు నింద్రజాలంబువిద్యల

     యందు మోసపుచ్చి యతనితనయ

     నూ రెఱుంగ నీకు నుద్వాహ మొనరించి

     యంతిపురములోని కనుచువాఁడ.
45

క. ఆటుమీఁద బుద్ధి నీయది

     యిటు సేయుకు రాజపుత్రి కెఱిఁగింపఁగ మున్

     బటువగు చెలిఁ బుచ్చుము సం

     కట మొక్కించుకయు లేదు కార్యస్థితికిన్.
46

వ. అని యనిమిత్తమిత్రుండైన యవ్వప్రుం డకృత్రిమస్నేహం

     బునఁ గృత్రిమక్రియాపాటనంబు ప్రకటించినఁ బరమానం

    దంబు నొంది గాఢాలింగనతాంబూలదానాద్యుపచారం

     బులం గలపికొని సోమదత్తుం జూచి భవత్ప్రియయును బరి

     వారంబును మహాకాళేశ్వరారాధనపూర్వకంబుగా నీవీటికిం

     బోవునట్లు నియమింపు మని పంచిన నతం డట్లు చేసి

     యరుగుదెంచిన యనంతరంబ రాజవాహనుండు గమిగట్టి

     పోవ నొల్లక పుష్పోద్భపసోమదత్తుల ముందటఁ బుచ్చి

     ముందటం బురంబున భూసురమిషంబునం దనవర్తిల్లుట

     విద్యేశ్వరునకుం జతురతగా నెఱింగించుచు నతండునుం

     దానును నల్లన నిజనివాసంబునకుం జని బాలచంద్రికం బిలిచి

     యిత్తెజం గెల్ల నెఱింగించిన నత్తెఱవయు నవంతిసుందరి

		 ఈ పేజీలో చివరి మార్పు 20 అక్టోబరు 2021న 02:46కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

